Eleuterio Gorostiza Salazar   Pos ekintsi:n xite:chnohno:tsa de kakatekowit,
                              ke:nikwi n' ixiwyo, ikowyo, iteyo wa:n toni n'
                              kwali se: kikwi ne:n i..., ikowyo.

María Salazar Osollo          Mm. Pos de yo:n kakatekowit neh n'mattok *que**
                              yo:n nochi *serbi:rowa para** kikwih ki..., ne:
                              ke:man kihtowah i:pa kikwiah para kowkalikxit,

                              oso para ihkó:n teihsá:, komo yo:n se: ika, se:
                              yo:n se: takwe:cholo:ni, kwali kikechiliah yehwa
                              para n' kowit *para serbi:rowa** yo:n a:mo
                              pala:ni niman, wehka:wa, yetok.

                              Wa:n nochi de yo:n kihtowah *que**,

                              *que** nejó:n komo yo:loh *más** wehka:wa ye...,
                              nejó:n yetok, weh..., wehka:wa taxi:kowa.

                              Kichi:wa sake:ra se:, se: kaxto:l xiwit, wehka:wa
                              yetok.

                              Kwali to:ktok wehka:wa *porque** a:mo pala:ni
                              nima:n yo:n, para nejó:n yehwa yo:ni n' kikwih
                              neli para kowkalikxit wa:n para yehwa ke:meh yo:n
                              komo se: takwe:chowa de yo:n se: kipia i....,
                              ompa kiketsah no: kwaltia.

Eleuterio Gorostiza Salazar   ¿Wa:n ixiwyo ke:niwki?

María Salazar Osollo          Ixiwyo pisi:ltik n' ima:xiwyo.

                              Wa:n de n' ikowyo n' ipanko mahyá:
                              *panra:rayado** wa:n neli de, de takwa:wak neli
                              mochi:wa n' ie:wayo ye:ktila:wak ata.

                              Mm. Ke:mah wa:n mahyá: nejó:n kipia *rayitas** n'
                              ipanko ne:n kowit wa:n ixiwyo ma:pisi:ltik.

Eleuterio Gorostiza Salazar   Xa: tiki:xmati n' ixo:chio.

María Salazar Osollo          Ke:mah niki:xmattok mahyá: oh..., ohololtsitsi:ni
                              n' ixo:chiotsi:n.

Eleuterio Gorostiza Salazar   Wa:n, ne:n, itapalo.

María Salazar Osollo          Itapalo ki:sa mahyá: ye:kchi:chi:ltik,

                              *cuando** kitekih.

Eleuterio Gorostiza Salazar   Wa:n, ne:n, yo:n tikihtowa kwaltia k...., e:...,
                              komohkó:n se: kikwi kalikxit ¿wa:n kowtati:l no:
                              weli?

María Salazar Osollo          Ke:mah.

                              Ke:mah, no: kwaltia, no: ye:kkwaltsi:n tata,
                              ye:ktekoloh, yo:n ye:kweloktik. Komo se:
                              taxo:taltia

                              okyowatika se: me:wa *como siempre** nejó:n
                              xo:tatok *porque**, nejó:n, tekoloh kwali.

Eleuterio Gorostiza Salazar   Yo:n a:mo kito:kah.

María Salazar Osollo          A:mo.

Eleuterio Gorostiza Salazar   ¿Wa:n ka:ni, ne:n, mochi:wa?

María Salazar Osollo          Mochi:wa ka:nika eski.

                              Mochi:wa ka:nika eski, *porque** tehwa:n ne:
                              ka:mpa ne: nejó:n kowtah no: onkak.

Eleuterio Gorostiza Salazar   Wa:n, ne:n,

                              ¿komo se: kito:ka kaltsi:ntan no: mochi:wa?

María Salazar Osollo          Pos tak mochi:was sayoh *que de que** a:mo se:
                              kito:ka pero mochi:was nimolia neh, pos ta *de
                              que** mochi:wa kowtah mochi:was no:, sayoh mah
                              se: kito:ka sah.

Eleuterio Gorostiza Salazar   *Bueno**, pos *este**, komohkó:n,

                              i:n, ¿i:pa se: taman sah oso miak taman onkak?

María Salazar Osollo          Neh niki:xmattok i:pa se: taman sah, a:mo n'mati
                              ox onkak o:me taman, neh niki:xmattok i:pa se:
                              taman sah, yehwa yo:n tein tama:pisi:ltik.

Eleuterio Gorostiza Salazar   ¿Wa:n ita:kka ka:n we:lik?

María Salazar Osollo          A:mo nikmati yo:n, neh a:mo ke:man nikwa de yo:n
                              ita:kka, ox we:lik, a:mo n'mati.

Eleuterio Gorostiza Salazar   ¿Ke:niwki ne:n ita:kka, tiki:xmati?

María Salazar Osollo          Pos mahyá:, mahyá: ohololtsitsi:n neh niki:itani,
                              *pero cuando, cuando más** semi yo:n ox poso:ni a
                              no, a:mo ke:man nikita, neh nikita mahyá:
                              ohololtsitsi:ni sah.

Eleuterio Gorostiza Salazar   Komohkó:n nochi a ne: i:n,

                              i:n tein tite:chilih de n' kakatekowit,

                              moto:ka:y wa:n moxola:l.

María Salazar Osollo          Neh nimono:tsa niMaría Salazar Osollo, niwi:tsa
                              de San Miguel.

